
 29 Oktober 2017 
 

 

 OGGENDDIENS: Ds Piet 
 

Die Doop word vanmore bedien aan Katrien, 
babadogtertjie van Leonard en Yolandi 
Haasbroek. Baie welkom aan familie en 
vriende en baie seën word julle toegebid by 
die gebeurtenis.  
 

Skriflesing: Romeine 11: 33 - 36  
Teks: Romeine 11: 36 
Tema: Eer God met jou hele lewe - dit kom 
Hom alleen toe! 
 

Ons stel vandag die laaste van die 5 Solas 
van die Reformasie aan die orde naamlik Soli 
Deo Gloria - aan God alleen die eer. Ons moet 
God met ons hele lewe eer. Om iemand te eer 
beteken om „n baie hoe waarde aan die 
persoon toe te ken of om daardie persoon as 
baie, baie belangrik te ag! In die alledaagse 
lewe is dit gewoonlik iemand wat „n baie groot 
indruk op jou gemaak het en soort van „n held 
in jou lewe geword het.  
 

Die vraag is nou: watter indruk maak God op 
jou? Kan jy saam met Paulus in verwondering 
uitroep: O! O, die diepte! O, die rykdom! O, die 
kennis van God! Wie in verwondering oor God 
staan kan nie anders as om Hom met alles 
wat jy het en is te eer nie!  
 

Lofsang met die oog op die erediens 
Lied 197: 1, 2; Lied 476: 1, 2  
  
Ontmoetingsdiens 
Intreelied Lied 169: 1, 2, 3; Votum; Seën; 

Loflied Sb 1-2: 1, 2, 3;  Geloofsbelydenis: 
Heidelbergse Kategismus Sondag 47 - almal 
hardop saam 
  
Verootmoedigingsdiens 
Wetlesing: Eksodus 20: 1 - 6; Sing Ps 97-1: 1, 
4, 7; Gebed 
 

Sakramentbediening 
Doopformulier, Bediening van die doop, Sing 
na die doop Ps 89-1: 2 (kindertjies gaan na 
hulle bediening) 
  
Woorddiens 
Skriflesing; Woordverkondiging 
  
Antwoorddiens 
Gebed; Liefdegawes; Sing Sb 2-5: 1, 3 (Mel 
Ps 18, 2 de melodie); Seën; Amenlied Sb13-3 

  
AANDDIENS: Ds Pieter 

 

Bevestiging van twee ouderlinge vind vanaand 
tydens die aanddiens plaas.  
  
Skrifgedeelte:  Kolossense 1:15-20, 26-29 en 
Kolossense 2:1-5 
Teksvers:  Kolossense 1:26, 27(b) 
Tema: Die grootste geheim van alle eeue! 
  
„n Geheim wat vir eeue en geslagte verborge 
was, is geopenbaar!  Dit was die grootste 
geheim ooit en niemand het geglo dat dit ooit 
geopenbaar sal word nie.  Hieroor is baie 
geprofeteer deur die profete in die Ou 
Testament en as sodanig was daar „n 
geweldige verwagting. 

„n Geheim is iets wat verborge is en stil gehou 
word.  Niemand anders mag die inhoud 
daarvan weet nie.  So het veral kinders ook 
geheime wat hulle met niemand anders deel 
as net hulle beste maats nie. 
  
Kom luister saam na hierdie geheim wat vir 
eeue en geslagte verborge was en veral na 
die besondere uitkoms hiervan. 
  

Ontmoetingsdiens 
Intreelied:  Sb 1-2:1, 2, 3;  Votum;  Seën;  
Lofpsalm:  Ps 46:1, 3, 6;  Gebed 
  
Woorddiens 
Skriflesing;  Sing Sb 3-4:1, 5;  
Woordverkondiging 
  
Bevestiging van ouderlinge 
Formulier;  Sing Ps 134-1: 4 
  

Antwoorddiens 
Liefdegawes;  Sing Sb1-6: 1, 2, 3;  
Wegstuurseën; Sing Sb 13-2 
. 

  
 MEELEWING 

● Elna Visagie (Groep 45 - 082 329 5450) het 

Woensdagoggend „n gewapende roof by 

haar werk beleef. Ons dank die Here dat sy 

fisies nie ernstig seergekry het nie.  

● Meisie van Wyk (Groep 23 - 082 491 2922) 

en Susan Opperman (Groep 16 - 084 818 

9408) se oogoperasies het goed afgeloop 

en die ander oë word komende week 

geopereer. 

● Anton Scheppel (Groep 41 - 083 308 9995) 

se skoueroperasie het goed afgeloop en hy 

sterk tuis aan. 

● Lucia Venter (Groep 22 - 082 780 6045) se 

heupvervangingoperasie het goed afgeloop. 

Sy sterk nog aan in Potchefstroom 

Hospitaal. 

● Peet du Plooy (Groep 33 - 076 573 8250) 

het „n kwaadaardige gewas uit sy hand laat 

verwyder en wag op verdere moontlike 

behandeling.  

● Pieter de Villiers (Groep 21 - 082 416 3998) 

ondergaan more „n heupvervanging-

operasie.  
  

Ons bid dat die Here spoedig beterskap, 
herstel en troos sal gee. 

 
ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Janet vd Walt, Hester Buys, Anna Scholtz, 
Isak vd Walt, Tjaart Snyman,  Andy en 
Blossom Pretorius  en Koos en Marlene 
Jooste. 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of 
Hendrik vd Walt (790222526) 

 
PROGRAM VAN DIE WEEK 

Vandag 
09:00 Gebedsgroep 
09:30 Oggenddiens 
          Kleuterbediening 
          Katkisasie afsluiting met Bybelloop 
          Tee en Koffie 
18:00 Aanddiens 
 
Maandag 
19:15 Katkisasie-diensgroep 
 
Dinsdag 
GTV - ds Piet uitstedig 
Geen Manne Ondersteuningsgroep 
17:45 vir 18:00 Sustersafsluiting van Potch- 
          Oos 
 
Woensdag 
GTV - ds Piet uitstedig 
10:00 Amandelbloeisels se afsluiting 
 
Donderdag 
18:15 Diakonie: Dagbestuur 
18:30 Nuwe ouderlinge toerusting 

AFKONDIGINGS 
•  Liefdegawe vanoggend vir Barmhartigheid  
   (Zapper betaalmetode beskikbaar)  
•  Gawe by die deure vanoggend vir  
   Bybelverspreiding.  
•  Gawes volgende Sondag vir die  
   Bedieningshulp.                    . 
•  Vrywillige bydrae vir voertuigsekuriteit  in die  
   bussies by die deure. 
•  Diensbeurte: Groep 7 en 8. 
 
 

BYBELLOOP VIR BYBELVERSPREIDING 
VANDAG OP HERVORMINGSONDAG  

 

Ons gesamentlike Bybelloop vir 
Bybelverspreiding saam met ons bure oorkant 
Paryslaan nl die Herv Kerk Grimbeekpark en 
die NG Kerk Grimbeekpark vind vandag plaas. 
Die kollekte by die deure gaan dan ook 
vandag vir hierdie doel. Kom ons gee 
vrymoedig sodat daar fondse kan wees om 
Bybels beskikbaar te stel.  
Ons vertrek direk na die diens om by NG Kerk 
Grimbeeckpark bymekaar te kom. Almal wat 
gaan saamstap kan sommer met hulle 
stapskoene die erediens bywoon. Al ons 
katkisasieklasse gaan ook hierdie uitstappie 
meemaak as ons afsluitingsgeleentheid vir die 
jaar. Daar sal „n oplaaivoertuig wees vir mense 
wat dalk nie die hele roete kan loop nie.  
 
 

VERJAARSDAE 
Baie geluk aan almal wat DV hierdie week 

verjaar! 
Sondag, 29 Oktober 
Sr Myra du Plooy          079 025 0561 
Sr Hantie Grobler (71)      082 675 3893 
Sr Karin Kruger       082 885 0004 
Br Victor Myburgh            083 308 5142 
Br Martin Scheppel            073 562 6678 
Jsr Wilmari Wiggill          082 830 4953 
 

Maandag, 30 Oktober 
Jsr Elizka de Bruyn      
Br Meyer Olivier       083 286 3242 
 

Dinsdag, 31 Oktober 
Sr Mariëtta Basson            083 660 2917 
Jbr Gerhard Turkstra      018 290 5566 
 

Vrydag, 3 November 
Br Frans du Preez      082 834 2120 
 
Saterdag, 4 November 
Jbr Carlo Kloppers      
Br Krause vd Walt      082 788 5910 
 

 

AMANDELBLOEISELS:  AFSLUITING 

WOENSDAG, 1 NOVEMBER 

Ons nooi al die Amandelbloeisels hartlik uit na 

„n heerlike afsluiting, Woensdag, 

1 November. Ons kom 10:00 by die Skuur 

bymekaar.   

Vul asb jou naam op die lys in die voorportaal 

ter wille van voorbereidings. 

 
 

AMANDELBLOEISELS KUIER SAAM MET 
YDA VOSSER  

Daar heers „n vrolike, opgeruimde gees onder 
die Amandelbloeisels.  Die mooi gedekte tafels 
laat ŉ mens dadelik aan feesviering dink wat 
inderdaad die geval is.  Ons is hier bymekaar 
om saam met Yda Vosser tee te drink ter 
herdenking van haar 94ste verjaardag. Ds Piet 
open vir ons en lees ŉ paar verse uit Romeine 
14:7-9 en sluit af met die lofprysing van Paulus 
uit Romeine 11: 33-36. “Want uit Hom en deur 
Hom en tot Hom is alle dinge” 
Marie du Plessis dra ons goeie wense oor aan 
Yda en oorhandig aan haar ŉ klein geskenkie.  
Ons sing vir haar en van die ander lede wat 
ook verjaar het, die seënbede toe. 
Adri du Toit het ons verras met die sing van 
ons eie FAK liedjies, soos “Oktober maand se 
viooltjies in die voorhuis”, “Die berghaan het „n 
veer laat val” en ander wat deur die jare die 
toets van tyd weerstaan het en nog altyd 
gewild bly. 
Ina van Wyk het ons waardering aan haar oor 
oorgedra en ook ŉ klein geskenkie oorhandig.  
Daarna het ons gesellig saam verkeer en die 
tee en eetgoedjies geniet. Baie dankie aan 
ons eie bestuur wat ons ŉ genoeglike oggend 
aangebied het. 
Griet du Preez 

ALMANAK 2018 
Daar is „n bestellys vir die Almanak 2018 in die 
voorportaal van die Skuur. Skryf asb u naam 
op indien u „n Almanak wil hê. Kostes R80 elk 
 

KERKLIKE TYDSKRIFTE 
Oktober-maand se tydskrifte is in die 
kerkkantoor beskikbaar vir gemeentelede wat 
daarop ingeteken is. 
 

KERSMARK 
Die jaar het gevlieg en eersdaags begin ons 
met die Kersmark 2017. 
Om hierdie projek „n sukses te maak het ons, 
ons gemeente se hulp nodig: 
Ons benodig GEBED 
Ons benodig HANDE 
Ons benodig BYDRAES/BORGE 
Kontak asb vir Stephanie Earle met 
borgskappe/bydraes by 083 690 3404 of  
Adèle vir ander hulp by 082 532 8658 
 

BAIE DANKIE 
Baie dankie aan die diakonie wat die 
gemeente op so „n feestelike wyse getrakteer 
het met „n heerlike skaapbraai! Dit was groot 
bederf – ons waardeer dit baie! 
 

KENNISGEWINGBORD 
● Advertensie: JD‟s Nasorg 
● Vleis te koop teen goeie prys: Mariska v 

Greuning 
● Kyk uit vir ds Karel en Susan Steyn se 

uitnodiging op die kennisgewing na „n toer 
deur Israel vanaf 29 Aug 2018.  

 
 
 GEMEENTELIKE HERWINNINGSPROJEK 

Gebruik ons herwinningshok vir: Papier, 
plastiek, karton, glas, blikkies en polystyrene. 
Dit hoef nie gesorteer te wees nie, 
herwinningsitems moet wel in plastieksakke 
toegebind wees. ASB GEEN huisafval nie! 
Die glas/blikkies/plastiek moet asb uitgespoel 
wees en nie vuil ingegooi word nie. 
 
Groep 41 sal binnekort laat weet watter naam 

gekies is! 
 

KENNISGEWING VANAF DIE DIAKONIE:  
 

LIEFDEGAWES VIR BARMHARTIGHEID 
DEUR  

SELFOON TOEPASSING: 
ZAPPER 

Hierdie QR simboolkode is 
gekoppel aan die Diakonie se 
rekening en slegs bydraes 
vir Barmhartigheid kan 
daarmee gemaak word - geen 

ander betalings aan die Diakonie of kerkraad 
nie. 
 

 
 SOSIALE MEDIA VIR ONS GEMEENTE 

Webblad:  www.oosdoppers.co.za 
Facebook:  www.facebook.com/oosdoppers 
 

Beeldmateriaal van preke kan 
hier gesien word: 
http://ow.ly/ivfZ309vsdc. Ds 
Piet stuur weekliks sy preke per 
e-pos uit. Laat weet hulle indien 
jy dit wil ontvang. 
 
Ons wil ook graag ’n vriendelike versoek rig 
dat u nie op die gemeente se elektroniese 
sms-stelsel terug antwoord nie, maar asseblief 
die kerkkantoor bel of ’n e-pos stuur, 
aangesien dit ’n rekenaar-sms is. 
 

 

 KONTAKBESONDERHEDE: PREDIKANT, 
HULPDIENS & KANTOOR 

Ds. Piet:  018 290 5635 / 082 779 1237 

Hulpdiens: Ds. Pieter vd Walt - 082 851 3637 

         Prof. Herrie v Rooy - 083 700 3933 

Kerkkantoor: Adele 018 290 7690 

Kosterspaar: Johan 061 336 7255 

                     Elsa 073 959 8051  

 

 
 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://www.facebook.com/oosdoppers
http://ow.ly/ivfZ309vsdc

           SUSTERS IN DIE 
GELOOF 

 
" D I E  V R E U G D E  V A N  ŉ  L E W E N D E  G E L O O F "  

 

TEESKINKGELEENTHEID 

Tee word vandag onder die leiding van  Anelle Venter (Groep 14), Groep 15 en 

Chanelle v As (roep 16) bedien. 

Volgende week skink  Ina Jordaan (Groep 17), Estelle v Hamburg (Groep 18) en Elize 

Schutte (Groep 19) tee. Baie dankie julle! 
 

● Baie dankie aan die groepsusters en hulle groepe se susters en broers wat met die skink 

en opwas help! 

● Ons moedig susters en broers aan om met die skink en opwas te kom help – so leer ons 

mekaar en ons nuwe groepe beter ken! 

 

SUSTERSBYDRAE 

Die susters se fondse word uit elke suster se vrywillige bydrae (R150 per jaar) verkry 

asook die fondse wat tydens fondsinsamelingsgeleenthede geïn word. Hierdie geld word 

gebruik om na minderbevoorregtes uit te reik en daar word jaarliks aan verskillende 

verdienstelike instansies, donasies gegee. 

 

BLIKKIES-WARMHARTE 

Die doel van die blikkies (wat jy in die voorportaal van die kerk kan kry) is dat almal hulle 

lastige kleingeld in ‟n blikkie sal gooi en die vol blikkie dan in die voorportaal van die kerk 

sal neersit. Die geld word dan gebruik om blomme of iets toepaslik aan te koop vir iemand 

wat deur beproewing gaan. Die blikkies se kleingeld het dit moontlik gemaak vir die 

susters om in 2016 vir 29 persone ‘n blomme-bederf of iets anders te gee. Baie dankie vir 

julle getroue bydra! 

PERKULEER KOFFIE 

Die Oosdopperfeeskomitee het vir ons „n  koffieperkuleerder aan gekoop en die sustersbestuur 

het besluit ons sal elke tweede week die melkkoffie af wissel met perkuleerkoffie. Kom drink 

gerus vanoggend „n koppie egte boeretroos saam. 

 



 6 

 

POTCHEFSTROOM-OOS SUSTERSAFSLUITING 

         “ Die krag van musiek “ 

Musiek is al beskryf as “die oudste en natuurlikste van die skone kunste”.  Soos taal is dit „n 

merkwaardige gawe wat mense onderskei van diere.  Musiek wek die emosies op. Dit kan die 

oor streel en in die gedagtes draai. Bowenal kan musiek God behaag. 

„n Program gevul met sang & musiek, gedigte & voordrag.  Ligte verversings word bedien! 

Datum:  31 Oktober 2017 

Tyd: 17:45 vir 18:00 

Plek: Musiekland Klein teater, James Morokastraat 

Toegang: R20 p/p 

RSVP: vandag nog op die lys in die voorportaal 

 

GESAMENTLIKE SUSTERSAFSLUITING – 7 NOVEMBER  

BY GK POTCHEFSTROOM 

Liewe susters, Potchefstroom gemeente nooi al ons dames hartlik uit na die jaarlikse 

gesamentlike sustersafsluiting.  

Hulle beplan om die aand Psalms op die Liederwysies te sing! Elke gemeente kry „n kans om 

die aand op te helder sodat ons ook kan deel in die wysies van die ou dae! Ons sal daarom 

moet saam oefen om Potch-Oos se naam hoog te hou. Ons sing Ps 138 (Groen FAK nr 377 om 

solank “stembande te oefen”) 

Skryf asb jou naam op die lys in die voorportaal van die Skuur indien jy kan bywoon - 

inskrywings sluit vandag! 

 

MELKFONDS 

 

Onthou ook om jou bydrae vir ons melkfondshouers by die bedieningspunte. Hierdie melkfonds 

word gebruik om melkkoffie te bedien. Graag vra ons vir enige donasies wanneer daar weer 

heerlik rondom ‟n koppie koffie of tee gekuier word.   

BANKBESONDERHEDE VIR SUSTERS SE INBETALINGS 

Susters, let daarop dat die Susters „n aparte bankrekening het vir al hul bydraes, 

nagmaaletes se inbetalings, ens. Die rekeningbesonderhede is:  

Potchefstroom-Oos Susters, Capitec Bank, Tjekrekening: 145 652 5695,    

 Takkode: 470 010 

 

 
 

KWARTAALPROGRAM 

DATUM DAG TYD WIE WAT 

31 Okt Dinsdag 17:45 vir 18:00 Blok D Potch-Oos Sustersafsluiting 

1-Nov Woensdag 10:00 Bestuur en groepsusters Amandelbloeisels-afsluiting 

7 Nov Dinsdag 18:30 Bywoning soos op lys Gesamentlike sustersafsluiting 

12 Nov Sondag 12:00 Almal Nagmaal-ete 

15-Nov Woensdag 20:00 - 20:30 Blok A Promosieplegtigheid verversings 

24 Nov- 
2 Des Sat - Sat 07:00 tot 20:00 Almal Mooirivier Kersmark 

 
Baie dankie aan ons borg van die week! 

NUUS UIT DIE BYBELKOERANT 
 

SIMSON DEUR FILISTYNE GEVANG 

SORA. - Die stad is in rou gedompel sedert die 

skoknuus gister hier aangekom het dat die kragman 

Simson, seun van Manoag, deur die Filistyne in die 

Sorekvallei hier naby gevang is.  Simson het die Israeliete die afgelope twee dekades gelei 

en man alleen die Filistyne die een nederlaag na die ander toegedien. 

Simson was van sy geboorte af aan God gewy.  As teken daarvan is sy hare nooit geskeer nie 

en het hy dit in sewe lokke gedra.  Reeds voor sy geboorte het „n engel van God aan sy 

moeder gesê Simson sal „n besondere man wees en die volk uit die mag van die Filistyne red.  

Hiervoor het God hom buitengewone krag gegee, wat hy by verskillende geleenthede 

gebruik het om die vyand te verslaan. 

Volgens sy bedroefde moeder is dit onbegryplik dat die Filistyne haar seun kon vang.  “Ek 

kan dit nie verstaan nie. Hulle was almal so bang vir hom.  Hy het net na hulle kant toe 

gekyk, dan slaan hulle op die vlug.  Al wat ek kan dink, is dat hulle op die een of ander 

manier sy geheim uitgevind en hom so magteloos gemaak het,” het sy gesê. 

Onbevestigde berigte lui dat Simson eergisteraand in die huis van sy vriendin, ene Delila, 

oorrompel is. 

Sy oë is blykbaar uitgesteek voordat hy geboei na Gasa gebring is. 

Lees hiervan in Rigters 16:4-22 

 


